Тэма:  Асабовыя і безасабовыя дзеясловы

Мэта:  асэнсаваць асаблівасці ўжывання асабовых і безасабовых дзеясловаў, іх адрозненне, граматычныя катэгорыі, сінтаксічную ролю; развіваць камунікатыўныя ўменні, уменне распазнаваць дзеясловы ў сказах, супастаўляць іх форму, від, ролю ў сказе; выхоўваць павагу, любоў да Радзімы, патрыятызм

Абсталяванне: мульцімед. абсталяванне, падручнік, тэставыя заданні

Тып: камбініраваны

ХОД УРОКА

1. Аргмомант

· Сёння мы з вамі працягваем вывучэнне дзеяслова як часціны мовы. Тэма нашага ўрока: “Асабовыя і безасабовыя дзеясловы”, мэта ... .

· На што, на вашу думку, будзе скіравана наша праца? З якой мэтай ? 

2. Актуалізацыя ведаў 

·  Пачнем наш урок з тэарытычнай хвілінкі ў форме ўзаемаапытвання па пройдзеных раней тэмах.

(тэарытычная хвілінка)

· Сёння мы з вамі пагаворым і пра каштоўнасці, якія ў жыцці кожнага чалавека з’яўляюцца вельмі значнымі. А вось пра што пойдзе размова, вы зразумееце з наступных радкоў:

...Як ад нараджэння звяры, што ходзяць у пустыні, ведаюць ямы свае; птушкі, што лятаюць у паветры, ведаюць гнёзды свае; рыбы, што плаваюць па моры і ў рэках, чуюць віры свае; пчолы і тым падобныя бароняць вуллі свае,- так і людзі, дзе нарадзіліся і ўскормлены, да таго месца вялікую ласку маюць.

                                                                    Францыск Скарына

· Пра што ў гэтых радках гаворыць Скарына? Чаму для кожнага чалавека Радзіма адзіная і найдаражэйшая? Якія словы цесна звязаны са словам “Радзіма”? Састаўце сказы, якія стануць лагічным заключэннем нашай размовы, пачаткам якіх будзе:

Для кожнага.....

Наша Беларусь...

Мы павінны...

А зараз увага! Тэарытычнае веданне тэмы вы ўжо паказалі, а зараз вам давядзецца паказаць свае практычныя веды.

                        (тэст)
Новая тэма
Новую тэму сёння на ўроку будуць тлумачыць мае памочнікі. Мы разгледзем наступныя пытанні:

1. Якія дзеясловы называюць асабовымі? Якія граматычныя катэгорыі яны маюць?

2. Якія дзеясловы называюцца безасабовымі? У якіх сказах яны ўжываюцца? Якую форму маюць?

                      (тлумачэнне тэмы)

· Прагледзьце яшчэ раз правіла на ст 73-74 і адкажыце мне на пытанне: “Якія яшчэ асаблівасці безасабовых дзеясловаў трэба ведаць?”

 Замацаванне вывучанага

· Працягваючы тэму Радзімы давайце звернемся да нашага падручніка і прачытаем тэкст пр. 138 ( вусная франтальная работа). Як называюцца сказы, у якіх ужываюцца безасабовыя дзеясловы?

· Звярніце ўвагу на ст 75. і адкажыце мне, што трэба ўлічваць, перакладаючы некаторыя словазлучэнні з асабовымі і безасабовымі дзеясловамі, з рускай мовы на беларускую. Прачытайце іх.Карыстаючыся гэтым правілам, паспрабуем выканаць пр.140 (каменціравана).

· Наступнае практыкаванне пакажа, як вы засвоілі тэму ўрока 

( пр 139 па варыянтах) – (дыягностыка).

Вынікі ўрока

1. Тлумачэнне Д/З пр. 141

2. Рэфлексія

3. Выстаўленне адзнак

Пытанні па тэме дзеяслоў:

1. Якой часцінай мовы з’яўляецца дзеяслоў?

2. На якія пытанні адказвае?

3. Што абазначае?

4. Якія дзеянні могуць абазначаць дзеясловы?

5. Якія граматычныя катэгорыі маюць дзеясловы?

6. Як пішацца не з дзеясловамі?

7. У якіх выпадках не з дзеясловамі пішацца разам?

8. Якая часціца з’яўляецца ўзмацняльнай?

9. Як часціца ні пішацца з дзеясловамі?

10. Што называецца інфінітывам?

11. Чаму інфінітыў называюць пачатковай формай?

12. Якія суфіксы з’яўляюцца паказчыкамі інфінітыва?

13. У якіх выпадках у неазначальнай форме дзеяслова ўжываецца суфікс цца?

14. Як утвараюцца дзеяслоўныя формы?

15. Як вызначаецца аснова інфінітыва?

16. Якім членам сказа можа быць інфінітыў?

17. Што ставіцца ў сказе, калі інфінітыў з’яўляецца выказнікам?

18. Якія дзеясловы з’яўляюцца зваротнымі?

19. Якія адпаведнікі могуць мець зваротныя дзеясловы? Ці заўсёды?

20. Як вызначаецца аснова ў зваротных дзеясловах?

21. Чым адрозніваюцца сказы са зваротнымі дзеясловамі ад сказаў з незваротнымі?

22. Якія дзеясловы называюцца пераходнымі?

23. Якія дзеясловы называюцца непераходнымі?

24. Як з назоўнікам могуць ужывацца пераходныя дзеясловы?

25. У якіх выпадках пераходныя дзеясловы ўжываюцца з Р.ск.?

26. На якое пытанне адказываюць дзеясловы закончанага трывання?

27. На якое пытанне адказываюць дзеясловы незакончанага трывання?

28. Якой формы не маюць дзеясловы закончанага трывання?

29. Як утвараюцца дзеясловы закончанага трывання?

30. Як утвараюцца дзеясловы незакончанага трывання?

31. Які суфікс з’яўляецца паказчыкам прошлага часу?

32. Якія дзеясловы адносяцца да 1 спражэння?

33. Якія дзеясловы адносяцца да 2 спражэння?

34. Як вызначыць спражэнне дзеясловаў з ненаціскнымі канчаткамі?

35. Якія дзеясловы адносяцца да рознаспрагальных?

36. Што такое лад дзеяслова?

37. Якія лады можа мець дзеяслоў?

38. Што абазначае абвесны лад?

39. Што абазначае загадны лад?

40. Што абазначае ўмоўны лад?

41. Як утвараецца ўмоўны лад? Загадны лад?

